
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի N 439-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ԳԼԽԱՎՈՐ ԴԱՏԱԽԱԶՈՒԹՅՈՒՆ
	08.06.2023թ.

	
	№ 02/20.4/10404-2023

	1. Հայաստանի Հանրապետության կառավարության 2018 թվականի ապրիլի 12-ի թիվ 439-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ առկա չեն:
	

	2. ՀՀ ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆ
	06.06.2023թ.

	
	№ 01/01.5/1819-2023

	1. Հայաստանի Հանրապետության կառավարության 2018 թվականի ապրիլի 12-ի թիվ 439-Ն որոշման մեջ փոփոխություններ և լրացումներ կատարելու մասին և «Հայաստանի Հանրապետության կառավարության 2018 թվականի մարտի 15-ի թիվ 272-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշումների նախագծերի վերաբերյալ ՀՀ մարդու իրավունքների պաշտպանի նկատառումները հանգում են հետևյալին.
Հայաստանի Հանրապետության կառավարության 2018 թվականի ապրիլի 12-ի «Ազդարարման միասնական էլեկտրոնային հարթակի տեխնիկական նկարագիրը և վարման կարգը հաստատելու մասին» N 439-Ն որոշման (այսուհետ՝ Որոշում) մեջ փոփոխություններ և լրացումներ կատարելու մասին ՀՀ կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով («գ») Որոշման 9-րդ կետը շարադրվում է հետևյալ խմբագրությամբ.
«Վիճակագրություն» բաժնում ներկայացվում են վիճակագրական տվյալներ միասնական էլեկտրոնային հարթակի այցելությունների թվի, ըստ ամիսների և տարիների միասնական էլեկտրոնային հարթակի միջոցով ներկայացված հաղորդումների թվի, անանուն և տվյալների ներկայացնելու եղանակով ներկայացված ազդարարումների տոկոսային հարաբերակցության, իրավասու այլ մարմիններին վերահասցեագրված տոկոսային ազդարարումների հարաբերակցության, կոռուպցիոն բնույթի դեպքերի և շահերի բախման կամ վարքագծի կանոնների կամ անհամատեղելիության պահանջների կամ այլ սահմանափակումների կամ հայտարարագրման հետ կապված խախտումների տոկոսային հարաբերակցության, մերժված ազդարարումների և ստացված ազդարարումների տոկոսային հարաբերակցության,  «Օպերատիվ-հետախուզական գործունեության մասին» օրենքով սահմանված կարգով ստուգված և չստուգված հաղորդումների տոկոսային հարաբերակցության, «Օպերատիվ-հետախուզական գործունեության մասին» օրենքով սահմանված կարգով ստուգված հաղորդումների արդյունքում ընդունված՝ քրեական գործ հարուցելու և քրեական գործի հարուցումը մերժելու մասին որոշումների տոկոսային  հարաբերակցության, Կոռուպցիայի կանխարգելման հանձնաժողովի կողմից շահերի բախման կամ վարքագծի կանոնների կամ անհամատեղելիության պահանջների կամ այլ սահմանափակումների կամ հայտարարագրման հետ կապված խախտումներով հարուցված վարույթների թվի վերաբերյալ:
Հարթակում ներբեռնվում է նաև Մարդու իրավունքների պաշտպանի կողմից ներկայացվող ազդարարման հետ կապված հաշվետվությունը և վիճակագրությունը::
Միաժամանակ, նախագծի 1-ին կետի 2-րդ ենթակետով Որոշման 2-րդ հավելվածը լրացվում է 2.1-ին կետով, որի համաձայն՝ միասնական էլեկտրոնային հարթակին ապահովվում է նաև Մարդու իրավունքների պաշտպանի հասանելիությունը՝ վերջինիս կողմից վարվող վիճակագրությունը ներբեռնելու նպատակով:
Այսպիսով՝ Որոշման մեջ լրացվող կետերից մեկով (նախագծի 1-ին կետի 1-ին ենթակետ («գ»)) նախատեսվում է Պաշտպանի կողմից հարթակում ազդարարման հետ կապված հաշվետվությունը և վիճակագրությունը ներբեռնելու իրավական կառուցակարգ, միաժամանակ մեկ այլ կետով (նախագծի 1-ին կետի 2-րդ ենթակետ) նախատեսվում է, որ հարթակին հասանելիությունն ապահովվում է Մարդու իրավունքների պաշտպանի կողմից վիճակագրությունը ներբեռնելու նպատակով: Ստացվում է, որ երկրորդ կարգավորումից դուրս է մնում հաշվետվության հրապարակման հատվածը:
Նախագծով առաջարկվող դրույթների առնչությամբ հնարավոր տարընկալումներից խուսափելու նկատառումներից ելնելով՝ առաջարկվում է նախագծի 1-ին կետի 2-րդ ենթակետով ևս սահմանել հաշվետվությունների ներբեռնման վերաբերյալ համապատասխան կարգավորում:
	Ընդունվել է
Նախագծում կատարվել է համապատասխան փոփոխություն:

	3. ԿՈՌՈՒՊՑԻԱՅԻ ԿԱՆԽԱՐԳԵԼՄԱՆ ՀԱՆՁՆԱԺՈՂՈՎ
	08.06.2023թ.

	
	№ 01/1329-2023

	1. «Հայաստանի Հանրապետության կառավարության 2018 թվականի ապրիլի 12-ի N 439-Ն որոշման մեջ փոփոխություններ և լրացումներ կատարելու մասին» որոշման (այսուհետ՝ Որոշում) նախագծի (այսուհետ՝ Նախագիծ) նախաբանում հղում է կատարվել «Ազդարարման համակարգի մասին» օրենքում փոփոխություններ և լրացումներ կատարելու մասին» ՀՕ-495-Ն օրենքի 13-րդ հոդվածի 2-րդ մասին, ըստ որի՝ սույն օրենքից բխող իրավական ակտերը Կառավարությունն ընդունում է սույն օրենքն ուժի մեջ մտնելուց հետո՝ վեց ամսվա ընթացքում, մինչդեռ Նախագծով որևէ նոր իրավական ակտ չի ընդունվում, ուստի առաջարկվում է հանել վերոնշյալ հղումը:
	Չի ընդունվել
Նորմատիվ իրավական ակտերի մասին օրենքի համաձայն ենթաօրենսդրական նորմատիվ իրավական ակտը Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտն է:
«Հայաստանի Հանրապետության կառավարության 2018 թվականի ապրիլի 12-ի N 439-Ն որոշման մեջ փոփոխություններ և լրացումներ կատարելու մասին» Կառավարության որոշման ընդունման անհրաժեշտությունը բխում է «Ազդարարման համակարգի մասին» օրենքում փոփոխություններ և լրացումներ կատարելու մասին» ՀՕ-495-Ն օրենքից և վերջինս հանդիսանում է Նախագծի ընդունման իրավական հիմքը:
Հաշվի առնելով վերոգրյալը, ինչպես նաև հիմք ընդունելով այն հանգամանքը, որ ենթաօրենսդրական ակտի ընդունումը իրականացվում է օրենքների հիման վրա և դրանց իրականացումն ապահովելու նպատակով, սույն առաջարկությունը չի ընդունվել:

	2. Նախագծի 1-ին կետի 1-ին ենթակետի «բ» պարբերությամբ նոր շարադրվող 4-րդ կետի 4-րդ ենթակետում «երբ տեղի է ունեցել հանցագործությունը» բառերից հետո անհրաժեշտ է լրացնել կամ շահերի բախման կամ վարքագծի կանոնների՝ կամ այլ անհամատեղելիության պահանջների կամ սահմանափակումների կամ հայտարարագրման հետ կապված խախտումը», քանի որ սույն կետում «եթե դա հայտնի չէ,» հասկացությունը վերաբերելի է՝ ինչպես հանցագործությունների, այնպես էլ վերը թվարկված իրավախախտումների կատարման ամսաթվերին:

	Ընդունվել է 
Նախագծում կատարվել է համապատասխան փոփոխություն:

	3. Նույն պարբերությամբ նոր շարադրվող 4-րդ կետի 5-րդ ենթակետում «թե երբ և ինչ պայմաններում է կատարվել համապատասխան արարքը:» նախադասությունում նորմի բովանդակային՝ կրկնությունից խոսափելու նպատակով` առաջարկվում է հանել «երբ» բառը, քանի որ է համապատասխան` արարքի՝ երբ կատարված լինելու մասով արդեն իսկ նույն կետի 4-րդ ենթակետում նշվում է արարքի կատարման ամսաթիվը։

	Ընդունվել է
Նախագծում կատարվել է համապատասխան փոփոխություն:

	4. «Ազդարարման համակարգի մասին» օրենքի (այսուհետ՝ նաև Օրենք) 8-րդ հոդվածի 4-րդ մասի համաձայն՝ միասնական էլեկտրոնային հարթակն ապահովում է հասանելիություն Հայաստանի Հանրապետության գլխավոր դատախազությանը։
Հայաստանի Հանրապետության կառավարության 2018 թվականի ապրիլի 12-ի N 439-Ն որոշման (այսուհետ՝ Որոշում) Հավելված N 2-ի 2-րդ կետով սահմանվում է, որ միասնական էլեկտրոնային հարթակի փրման և գործարկման աշխատանքներին մասնակցում են հետևյալ սուբյեկտները (...) հաղորդման հետագա ընթացքի համար պատասխանատու անձինք։
Որոշման Հավելված N 2-ի 6-րդ կետի համաձայն միասնական էլեկտրոնային հարթակում հաղորդման և հետագա ընթացքի համար պատասխանատու անձանց միասնական էլեկտրոնային հարթակին հասանելիություն տրամադրում և դրանից զրկում է Հայաստանի Հանրապետության գլխավոր դատախազությունը՚ հաղորդման հետագա ընթացքի համար պատասխանատու անձանց վերաբերյալ ցանկ ներկայացնելու հիման վրա:
«Մարդու իրավունքների պաշտպանի մասին» սահմանադրական օրենքում լրացումներ կատարելու մասին Հ0-500-Ն օրենքի 4-րդ հոդվածի 2-րդ մասի համաձայն՝ Մարդու իրավունքների պաշտպանի՝ հաշվետվությունը և վիճակագրությունը www.azdararir.am ազդարարման միասնական էլեկտրոնային հարթակում հրապարակելու լիազորությունը ծագում է միասնական էլեկտրոնային հարթակին Մարդու իրավունքների պաշտպանի հասանելիությունն ապահովելու պահից:
Այսպիսով, «Ազդարարման համակարգի մասին» օրենքով հասանելիություն տրվում է միայն Գլխավոր Դատախազությանը, «Մարդու իրավունքների պաշտպանի մասին» սահմանադրական օրենքում լրացումներ կատարելու մասին Հ0-500-Ն օրենքի 4-րդ հոդվածի 2-րդ մասով Մարդու իրավունքների պաշտպանի՝ հաշվետվությունը և վիճակագրությունը www.zdararir.am ազդարարման միասնական էլեկտրոնային հարթակում հրապարակելու նպատակով միասնական էլեկտրոնային հարթակին հասանելիություն տրվում է Մարդու իրավունքների պաշտպանին: Գործող Կառավարության որոշման համաձայն՝ Գլխավոր դատախազության կողմից կարող է տրվել միասնական էլեկտրոնային հարթակին հասանելիություն նաև պատասխանատու անձանց: Այսպիսով, «Ազդարարման համակարգի մասին» օրենքով և «Մարդու իրավունքների պաշտպանի մասին» սահմանադրական օրենքով հստակ նշված են հասանելիություն, ունեցող մարմինների շրջանակը, իսկ գործող Կառավարության որոշմամբ սահմանվում են նաև այլ սուբյեկտներ, որոնք նշված իրավական ակտերով սահմանված չեն, ուստի առաջարկվում է «Ազդարարման համակարգի մասին» օրենքի մակարդակով իրավակարգավորումներ նախատեսվեն, այսինքն հասանելիություն տրվի նաև վերոնշյալ սուբյեկտներին՝ գործող Կառավարության որոշմամբ սահմանվող` պատասխանատու անձանց։
	Չի ընդունվել
Ազդարարման համակարգի մասին օրենքի 8-րդ հոդվածի համաձայն՝ Միասնական էլեկտրոնային հարթակն ապահովում է հասանելիություն Հայաստանի Հանրապետության գլխավոր դատախազությանը, իսկ Միասնական էլեկտրոնային հարթակը վարում է Հայաստանի Հանրապետության կառավարության լիազոր մարմինը:
Միաժամանակ, նույն օրենքի 9-րդ հոդվածի 1,1-ին մասի համաձայն՝  «Շահերի բախման կամ վարքագծի կանոնների կամ անհամատեղելիության պահանջների կամ այլ սահմանափակումների կամ հայտարարագրման հետ կապված խախտումների մասին հաղորդումը Հայաստանի Հանրապետության գլխավոր դատախազությունը վերահասցեագրում է Կոռուպցիայի կանխարգելման հանձնաժողովին:»։
Վերոգրյալ կարգավորումներից բխում է, որ «Ազդարարման համակարգի մասին» օրենքով արդեն իսկ կանխորոշվել է այն մարմինների շրջանակը, որոնք ունեն հասանելիություն ազդարարման միասնական էլեկտրոնային հարթակին։

 


	4. ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	15․06․2023թ․

	
	№ 01/1․2/11842-2023

	1. Հայաստանի Հանրապետության կառավարության 2018 թվականի ապրիլի 12-ի թիվ 439-Ն որոշման մեջ փոփոխություններ և լրացումներ կատարելու մասին և «Հայաստանի Հանրապետության կառավարության 2018 թվականի մարտի 15-ի թիվ 272-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշումների նախագծերի վերաբերյալ առաջարկություններ չունենք:
	

	4. ՎԱՐՉԱՊԵՏԻ ԱՇԽԱՏԱԿԱԶՄ
	29․06․2023թ․

	
	№ 02/10.36/22387-2023

	1. Չնայած գործող կարգավորմամբ նման ձևակերպումների առկայությանը՝ այդուհանդերձ, մեր գնահատմամբ, ներկայացվող հաղորդման հարցաշարի կետերը ենթակա են վերանայման: Մասնավորապես՝ նախագծով նոր խմբագրությամբ է շարադրվում որոշման 1-ին հավելվածի 4-րդ կետը, որի ընդհանուր ձևակերպումներից ստացվում է, որ հաղորդման փաստն ինքնին բավարար է որևէ խախտման, այդ թվում և հատկապես՝ հանցագործության կատարված լինելու հանգամանքն արձանագրելու համար, ինչն անհամատեղելի է անմեղության կանխավարկածի հետ: 
	Հետևաբար, նման տրամաբանությամբ նախատեսված դրույթներն անհրաժեշտ է վերանայել այնպես, որ շեշտվի քննարկվող արարքների ենթադրաբար և ոչ հաստատապես կատարված լինելու հանգամանքը: 
	Ընդունվել է
Նախագծում կատարվել է համապատասխան փոփոխություն։ Մասնավորապես, որոշման 1-ին հավելվածի 4-րդ կետում շեշտվել է, որ խոսքը ենթադրաբար իրականացվող հանցագործության կամ շահերի բախման կամ վարքագծի կանոնների՝ կամ անհամատեղելիության պահանջների կամ այլ սահմանափակումների կամ հայտարարագրման հետ կապված խախտման մասին է։ 

	2. Նախագծի 1-ին մասի 3-րդ կետով սահմանվում է՝ հարթակի միջոցով բացահայտված հանցագործություններ (կոռուպցիոն բնույթի դեպքեր) և շահերի բախման կամ վարքագծի կանոնների կամ անհամատեղելիության պահանջների կամ այլ սահմանափակումների կամ հայտարարագրման հետ կապված խախտումներ և լրացուցիչ վիճակագրական տվյալներ» բաժինը ներկայացնում է միասնական էլեկտրոնային հարթակով ներկայացված հաղորդումների միջոցով բացահայտված հանցագործությունների (կոռուպցիոն բնույթի դեպքերի) /…/ մասին համառոտ տեղեկատվություն: 
	Պետք է, սակայն, նկատել, որ նման ձևակերպման պայմաններում անորոշ է, թե ինչ է ենթադրվում «բացահայտված հանցագործություններ» եզրույթի ներքո, արդյոք խոսքը գնում է դատարանի օրինական ուժի մեջ մտած դատավճռով հաստատված մեղավորություն ենթադրող, թե այն դեպքերի մասին, որոնց կապակցությամբ համապատասխան իրավասու մարմինները նախաձեռնել են քրեական վարույթ և սկսել նախաքննություն: 
	Ուստի, այս մասով, մեր գնահատմամբ, անհրաժեշտ է հստակեցնել բաժնում ներառման ենթակա տվյալների հատկանիշները՝ հետագայում դրա պատշաճ կազմակերպման և ազդարարման համակարգի գործարկմամբ կուտակված տեղեկատվական բազայի ճշգրիտ հրապարակումն ապահովելու համար: 

	Ընդունվել է
Նախագծում իրականացվել է համապատասխան փոփոխություն։ Մասնավորապես, սահմանվել է, որ քննարվող բաժնում ներկայացվում է համառոտ տեղեկատվություն ազդարարման վարույթների վերաբերյալ։
Սա պայմանավորված է այն հանգամանքով, «Ազդարարման համակարգի մասին» օրենքով էլեկտրոնային միասնական հարթակի շրջանակներում ներկայացվող հաղորդումների արդյունքում հարուցվում է ազդարարման վարույթ։ 


	3. Նախագծի 2-րդ մասի 2-րդ կետով լրացվող 9.2-րդ կետով նույնությամբ սահմանվում է «Ազդարարման համակարգի մասին» ՀՀ օրենքում արդեն իսկ առկա Կոռուպցիայի կանխարգելման հանձնաժողովին վերապահված լիազորությունը, ինչը որևէ կերպ չունի լրացուցիչ կարգավորիչ նշանակություն:  
	Միևնույն ժամանակ, նույն կետով լրացվող 9.3-րդ կետով ենթաօրենսդրական ակտի մակարդակով Կոռուպցիայի կանխարգելման հանձնաժողովի համար սահմանվում է՝ համապատասխան վարույթ հարուցելու կամ վարույթ հարուցելը մերժելու, ինչպես նաև վարույթի ընթացքում որոշման կայացնելու մասին տեղեկատվությունը եռօրյա ժամկետում Գլխավոր դատախազություն ներկայացնելու պարտականություն: 
	Հարկ է նկատել, որ ինքնավար պետական մարմին հանդիսացող Կոռուպցիայի կանխարգելման հանձնաժողովի համար Կառավարության ենթաօրենսդրական ակտով նման պարտականության սահմանումը չի կարող ունենալ կաշկանդող և պարտադիր բնույթ
	Ընդունվել է
[bookmark: _GoBack]Նախագծում վերախմբագրվել է 2-րդ մասի 2-րդ կետը։ Մասնավորապես, որոշման մեջ լրացվող 9․2-րդ կետը հանվել է, իսկ 9․3-րդ կետը վերախմբագրվել է այն տրամաբանությամբ, որ Դատախազությանը տրվում է հնարավորություն հարցմամբ դիմելու Կոռուպցիայի կանխարգելման հանձնաժողով՝ անհրաժեշտ տեղեկատվությունը ստանալու նպատակով։ Սա պայմանավորված է այն հանգամանքով, որ Էլեկտրոնային միասնական հարթակում անհրաժեշտ է ազդարարին ներկայացնել որոշակի տեղեկատվություն ազդարարման վարույթի ընթացքի հետ կապված։ Սրանով պայմանավորված, և հաշվի առնելով այն հանգամանքը, որ միասնական էլեկտրոնային հարթակը ըստ էության վարվում է Գլխավոր դատախազության կողմից՝ անհրաժեշտ է ապահովել նման տեղեկատվությունը ստանալու հնարավորությունը։

